
134  Ketjakepannja barisan bashi bozouk.

tjape Mohamed Ali berdjalan dengen pelahan dan saben-saben ia prenta soldadoe brenti ilangken tjapenja. Di waktoe mengaso Ali toelis di boekoe boeat peringetan apa jang soeda terdjadi di tempat dan denger tjeritanja satoe luitenant jang dilahir di Widin dan taoe banjak hal dari negri Roemenie. Lantaran begitoe lama sekali ia baroe sampe di itoe gedong jang terkoeroeng tembok tana, di mana sekarang ada berkibar bendera Toerki. Soldadoe djaga ada djalan moendar mandir depan itoe gedong dan dari djaoe Mohamed Ali mendenger rame sekali swaranja orang bersoerak.

 „Apakah soeda djadi di ini tempat ?" menanja ia pada satoe luitenant jang berdjalan di seblanja. „Apa soldadoe djaga di itoe gedong soeda dapet bantoean dari laen barisan ?"

 „Betoel, kapitein, saja meliat ada barisan bashi bozouk dan orang Koerdi," menjaoet itoe luitenant jang djadi sedikit heran, kerna meliat aer moeka kapiteinnja seperti orang soesa hati.

 Mohamed Ali jang masi inget perkara di Isnik, ada sanget kwatir barisan bashi bozouk nanti berboeat perkara onar, dengen melanggar atoeran prang. la prenta soldadoe-soldadoenja berdjalan lebi tjepet, soepaja bisa lebi lekas sampe di itoe gedong.

 Bebrapa soldadoe bashi bozouk bangsa Koerdi dan Albanie jang djaga pintoe tembok, soeda moendoer dengen hormat aken kasi barisan nizam

